
Editoré Dosyara

Merheba sima ré!

Kovara Niibihar Akademiye bi humara xo ya newesine (humara yewine ya serra
desine) vera sima cigérayox {i akademisyenan de ya. Seke nusteyé editoriyé humara
hestésine de zi nustibi dosyayé na humare kurdané zazayan (kirdan) ser o ya. Seke
yena zanayene ke né tewiri xebati gelek kém é. Ma hevidaré ke bi né xebatan humaré
xebaté 1lm1 ke kurdané zazayan ser o ameyé kerdene zédéni. Bi né xebatan derheqé
kurdané zazayan de yew gola zanayisané 1lmi viraziyena i ey thtiyacané xo na gole
ra geni.

Serrané peyinan de bi zazaki (kirdki) heté nustisira yew enerji it heyecék viraziyo.
Na ré gelék berhemé edebi zi ameyé nustis. Mavaji, hikaye, siir i roman ameyé nus-
tene {1 humaré Tnan roj bi roj zédéni. Heto bin ra derheqé folklor, tarix G kulturé
kurdané zazayan de zi gelek materyal ameyo arékerdene @i nustene. Cigérayoxan bi
xebatané wareyi, feké sari ra hem materyalé folklor girewti hem zi semedé xebatané
tarixi bi metodolojiya tarixo fekki derheqé viyarteyé inan de zaf zanayisi geyd kerdi.
Na dosya de no materyal bi hewayé ilm1 ameyo suxulnayis.

Temayé dosyayi edebiyat, folklor @i tarix ser o yi. Nustoxé dosyayi panc kes é.
Nustoxan ra cahar tenan meqaleyé xoseri nusti @i yew zi acarnayis kerdo. Inan ra
cahar kesan meqaleyé xo zazaki (Analizé Arketipki yé Sanika Xerib G Nasib, Carce-
waya Car Fonksiyoné Folklori de Edeté Diwan yé Zazayan, Heté Awani ra Romané
Kilama Peptigi, Kitabé Mehmed Arifi yé Binbir Hadisi de Derheqé Dersim G Dersi-
mijan de Virardisé Ey) G yew zi tirki (Kitabané Cografyayé Osmaniyan de Zazayi i
Cografyayé Zazayan) nusta.

Dr. Ercan Caglayan xebaté xo yé tarihi Kitabané Cografyayé Osmaniyan de
Zazayi i Cografyayé Zazayan de Kitabané cografyayé osmaniyan de reca zazayan
geyreno. Zanayisé ke deheqé zazayan de ameyé nustis tesbit keno. Reyna cograf-
yaya ke zazayl tede ciwiyeni goreyé kitabané cografyayé osmaniyan eskera keno.
Seke yeno zanayene osmaniyan pansé serri geyd girewt (i semedé kurdané zazayan
cimeyé giran é.

Harun Bozkurt i Dr. flyas Akmani xebaté (Heté Awani ra Romané Kilama
Pepfigi) xo de romané Kilama Pepfigi heté unsurané awani kamiyé romani, hoka
ewniyayisi @l vatoxé ci, mlnitisé hediseyan, wexté romani, mekané dortiverki i
hisiyan (sensorial), kadroyé karakteran heme hetan ra ameyi analiz kerdis. Zazaki
de hem roman yew tewiro newe yo hem zi analizé romanan newe yo. Coka na xebate
yew havila giran a.

Analizé Arketipki yé Sanika Xerib @i Nasib de Dr. Okan Alay yew sanike ser o
xebitiyayo. Sanike goreyé teoriyé arketip yé Jungi ke hiré merhelaya rayirwaniyé
gehremanti (cilyabiyayis-resayibiyayis-agerayis) ra yena pé analiz biya. Dr. Metin
Ciftci zi Carcewaya Car Fonksiyoné Folklori de Edeté Diwan yé Zazayan de materyalé
folklorik ke sari ra arédayi ser o xebitiyayo. Dr. Metin Ciftci materyalé xo, goreyé
cahar fonksiyonané folklori -keyflisayikerdis, tesdigbiyayisé kulturi i é ke rituelan
musahedekeni {i é ke icra keni, rituelan i dezgehan tesdigkerdisi i perwedeyi analiz
kerdi. Her di xebaté folklori seba xebatané ameyoxan havilé giran dani cigéroxan i

akademisyenan.

Veysel Hanyildiz zi xebata xo ya Kitabé Mehmed Arifi yé Binbir Hadisi de
Derhegé Dersim il Dersimijan de Virardisé Ey de yew Kitabé osmaniyan ra besék acar-
nayo. Mehmed Arifi yew wazifedaré osmaniyan o Gt mintigayé Dersimi de xebitiyayo.
Derheqé zazayé alewiyan de sahidi @i vinayisé xo sey virardis kitabé xo de nusti. Né
tewir xebati yew hete ra derheqé biyayis, kultur, baweri Gieb. zanayisan dani, heto
bin ra vinayisané osmaniyan nawneni. Coka na xebate zi seba xebatané ameyoxan
rosnék a.

Ma hevidar é ke na dosya semedé xebatané kurdané zazayan bena yew havilék
ke xebaté wareyi bi seklo ilmi yeni virastene. Heta yewna dosyaya bine wesiye de
bimanin.

